ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼԵՌՆԱՅԻՆ ԵՎ ԲԱՐՁՐԼԵՌՆԱՅԻՆ ԲՆԱԿԱՎԱՅՐԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

   1. Իրավական ակտի անհրաժեշտությունը (նպատակը). Սույն իրավական ակտը մշակվել է ՀՀ վարչապետի աշխատակազմի ղեկավարի 2023 թվականի փետրվարի 10-ի N 02/12.21/4822-2023 գրության պահանջների համաձայն, ըստ որի ՀՀ արդարադատության նախարարությունը 2023 թվականի փետրվարի 8-ի N /27.0.1/6535-2023 գրությամբ առաջարկել է ուժը կորցրած ճանաչել ՀՀ կառավարության 1998 թվականի նոյեմբերի 27-ի N 756 որոշումը և ընդունել համապատասխան բովանդակությամբ նոր իրավական ակտ: 
   2. Կարգավորման հարաբերությունների ներկա վիճակը և առկա խնդիրները.      
   ՀՀ կառավարության 1998 թվականի նոյեմբերի 27-ի «ՀՀ լեռնային և բարձրլեռնային բնակավայրերի ցանկը հաստատելու մասին» N 756 որոշման մեջ հիմնական ակտի տեքստում ՀՀ կառավարության 2020 թվականի մայիսի 27-ի 
N 874-Ն որոշման հիման վրա կատարվել են ծավալուն փոփոխություններ (ինկորպորացիա), որոշումը շարադրվել է նոր խմբագրությամբ, որը պրակտիկայում տարընկալումների տեղիք է տվել:
   Հաշվի առնելով տվյալ հանգամանքը՝ Նախագիծը նոր խմբագրությամբ է շարադրվել, որով առավել հստակեցվում են լեռնային և բարձրլեռնային բնակավայրերի ցանկերը: Ներկայացված Նախագծի բովանդակությունը ամբողջությամբ համապատասխանեցված է ՀՀ կառավարության 1998 թվականի նոյեմբերի 27-ի N 756 որոշման մեջ մինչև 2020 թվականը գործող ցանկերին, կատարվել են միայն ցանկերում առկա բնակավայրերի անվանումների փոփոխություններ՝ հիմք ընդունելով «ՀՀ վարչատարածքային բաժանման մասին» ՀՀ օրենքում գործող խմբագրությամբ սահմանված անվանումները: Մասնավորապես՝ Նախագծի Հավելված 1-ում Արագածոտնի մարզի «Արա» գյուղը փոխարինվել է ներկայիս՝ «Արայի» գյուղ անվանմամբ, «Բայսզ» գյուղը դարձել է «Օթևան», «Ներքին Սասունաշեն»-ը՝ «Ներքին Սասնաշեն», «Վերին Սասունաշեն»-ը՝ «Վերին Սասնաշեն», «Ջիվիխլու»-ն՝ «Ճապկուտ», Լոռու մարզի «Գազանաբուծական պետ. Տնտեսությանը կից» գյուղը՝ «Անտառաշեն», «Գյուլլուդարա»-ն՝ «Գուշար», «Քիլիսա»-ն՝ «Ժամատուն», «Լերմոնտով»-ը՝ «Լերմոնտովո», «Հալավար»-ը՝ «Լեռնաջուր», «Մեծ Պառնի»-ն՝ «Մեծ Պարնի», «Կորչլու»-ն՝ «Գոռգոչ», Շիրակի մարզի «Արձենիկ» գյուղը՝ «Արփենի», «Գյուլլիբուլաղ»-ը՝ «Բյուրակն», «Թորոս» գյուղը՝ «Թորոսգյուղ», «Ջաջուռ կայարանին կից» գյուղը՝ «Ջաջուռավան», Սյունիքի մարզի «Փայահան» գյուղը՝ «Նոր Աստղաբերդ», «Հաջաթին»-ը՝ «Ոչեթի», «Ղզլջուղ»-ը՝ Իշխանասար, «Բռուն»-ը՝ «Ակներ», «Չայքենդ»-ը՝ «Գետիշեն»: Հավելված 2-ում՝ «Ամրե թազա» գյուղի անվանումը դարձել է «Սադունց», «Ավթոնա»-ն՝ «Մեծաձոր», «Մուլքի»-ն՝ «Կայք», «Արագած գյուղ (Ապարանի շրջ.)» և «Նորաշեն գյուղ (Ապարանի շրջ.)» անվանումներից հանվել է «(Ապարանի շրջ.)» բառերը, «Դերեկ»-ը՝ «Ճարճակիս», «Լառմապատ»-ը՝ «Լեռնապար», «Սանգյառ»-ը՝ «Կանիաշիր», «Օրթաճյա»-ն՝ «Միջնատուն», «Նորաշեն գյուղ (Ապարանի շրջ.)»՝ «Շողակն», Գեղարքունիքի մարզի «Գավառ (Կամո) քաղաք»-ը՝ «Քավառ քաղաք», «Աղյոխուշ»-ը՝ «Զառիվեր», «Յանըղ»-ը՝ «Նշխարք», «Թազագյուղ»-ը՝ «Ծովասար», «Լեռնահովիտ»-ը՝ «Լեռնակերտ», «Շորժա»-ն՝ «Շողակաթ», «Սեմյոնովկա»-ն՝ «Վանեվան», Շիրակի մարզի «Մուսայելյան գյուղ (Աշոցքի շրջ.)»՝ «Մուսայելյան գյուղ», Սյունիքի մարզի «Սոֆլու» գյուղը՝ «Նժդեհ», «Քյուրուտ»-ը՝ «Քարուտ», «Քիրս»-ը՝ «Կիցք»: Հստակեցնենք, որ նախկինում ՀՀ կառավարության 1998 թվականի նոյեմբերի 27-ի «ՀՀ լեռնային և բարձրլեռնային բնակավայրերի ցանկը հաստատելու մասին» N 756 որոշմամբ հաստատված բարձրլեռնային բնականավայրերի ցանկում Արագածոտնի մարզի բնակավայարերի շարքում կար կրկնվող երկու «Նորաշեն գյուղ (Ապարանի շրջ.)» բնակավայրը, որոնցից մեկը, ըստ ակտի ընդունման պահին գործող վարչատարածքային բաժանման, պետք է լիներ «Նորաշեն գյուղ (Արագածի շրջ.)»: Նախագծով արտացոլվել են համապատասխան փոփոխությունները, և «Նորաշեն գյուղ (Ապարանի շրջ.)» բնակավայրը նշվել է որպես Շողակն, իսկ Արագածի շրջանի Նորաշեն գյուղը՝ որպես Նորաշեն գյուղ:
   Հարկ է նաև նշել, որ հետագայում նախատեսվում է մշակել բնակավայրերի ըստ բարձրությունների դասակարգելու միասնական մեթոդաբանություն:
   3. Իրավական ակտի ընդունման արդյունքում ակնկալվող արդյունքը. ՀՀ կառավարության որոշմամբ կհաստատվի լեռնային և բարձրլեռնային բնակավայրերի ցանկը և ուժը կորցրած կճանաչվի ՀՀ կառավարության 1998 թվականի նոյեմբերի 27-ի N 756 որոշումը, որը միտված է նշված ցանկերի ճշգրտմանը և հստակեցմանը:  
   Նախագիծը միտված է իրավական որոշակիությանը և իրավական ակտով ցանկերի հստակեցմանը:
   4. Նախագծի ընդունումը պետական բյուջեի եկամուտներում և ծախսերում էական փոփոխություններ չի առաջացնում:
   5. Նախագիծը մշակվել է Կադաստրի կոմիտեի կողմից:
   5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․ 
   Նախագծի ընդունումը պայմանավորված չէ ոլորտային ռազմավարությունների հետ:

